
                             
 

 

 
 

 

 

Datblygu Addysgeg Alwedigaethol 

Adolygu er mwyn Gwella 

 
Dull Arloesol o Asesu ar gyfer Dysgu (AfL) 

 

Mae'r gweithdy undydd hwn, sy’n cael ei gyflenwi gan Panda Education and Training, yn cael ei ranariannu 

gan Gronfa Gymdeithasol Ewrop (ESF) trwy Lywodraeth Cymru. Anelir y gweithdy at diwtoriaid/hyfforddwyr 

ac aseswyr sy’n cyflenwi sesiynau neu'n asesu eu dysgwyr yn y gweithle. Os caiff rhai agweddau sylfaenol 

ar Asesu ar gyfer Dysgu eu hesgeuluso neu eu hepgor, bydd y broses yn methu. Mae angen i addysgwyr 

adolygu’n barhaus sut y mae’r dysgwr yn dysgu er mwyn i’r dysgwr allu gwella a symud ymlaen.  Bydd y 

diwrnod yn canolbwyntio ar ddyfeisiau a thechnegau effeithiol a hawdd eu gweithredu y gellir eu rhoi ar 

waith yn syth. 

 

Mae AfL yn rhan hanfodol o bob profiad o ddysgu, mae’n helpu’r dysgwr i ganolbwyntio ac yn helpu’r tiwtor 

i addasu’r dysgu er mwyn sicrhau bod y dysgwr yn llwyddo. Ond, sut y gallwn ni wneud hyn mewn ffordd 

sy’n ddifyr, yn hwyl ac yn ysbrydoli pobl? Edrychwch y tu hwnt i’r Cwestiynau ac Atebion sylfaenol a’r Post-

its a gwneud rhywbeth gwahanol! Byddwn yn canolbwyntio ar ddulliau digidol a dulliau eraill a all dynnu 

dysgwyr i mewn i’r broses asesu. Byddwn hefyd yn ymchwilio’n fwy manwl i effeithiau cwestiynu ffurfiannol 

ac adborth ffurfiannol. Mae adborth ffurfiannol yn fwy nag ymateb adeiladol i’r hyn sydd wedi mynd yn dda; 

bydd hefyd yn helpu’r dysgwr i ganolbwyntio ar sut y gall wella.  

 

Mae'r gweithdai i gyd yn addas ar gyfer tiwtoriaid ac aseswyr 

 

Erbyn diwedd y dydd, bydd y rhai sy’n bresennol wedi cael cyfle i: 

 

 Weld yr effaith y mae defnydd effeithiol o Asesu ar gyfer Dysgu yn gallu ei chael ar y broses ddysgu  

 Gweld prif fanteision defnyddio dyfeisiau digidol a dyfeisiau eraill effeithiol i dynnu’r dysgwyr i mewn 

i’r broses asesu 

 Rhoi cynnig ar wahanol ddyfeisiau y gellir eu haddasu a’u defnyddio mewn gwaith bob-dydd 

 Ystyried technegau cwestiynu ac ymateb y gellir eu gweithredu’n hawdd wrth ddysgu/asesu o ddydd 

i ddydd 

 Dyfeisio cynllun tymor byr ar gyfer defnyddio dyfeisiau a drafodwyd ar y diwrnod 

  



                             
 

 

 

 

 

 

Gweithdy 1 – Dyfeisiau digidol ar gyfer AfL  

Nod: Cyflwyno nifer o wahanol ddyfeisiau digidol di-dâl a all dynnu’r dysgwr i mewn i’r broses asesu 

ffurfiannol. 

 

Erbyn diwedd y gweithdy, bydd y rhai sy’n bresennol wedi gallu: 

 Gweld prif fanteision defnyddio dyfeisiau digidol i dynnu’r dysgwyr i mewn i’r broses asesu 

ffurfiannol 

 Rhoi cynnig ar o leiaf ddau ddull ac addasu un ohonynt i’w ddefnyddio gyda dysgwyr 

 

 

Gweithdy 2 – Dyfeisiau nad ydynt yn rhai digidol ar gyfer AfL  

Nod: Cyflwyno nifer o wahanol ddyfeisiau nad ydynt yn rhai digidol a all dynnu’r dysgwr i mewn i’r broses 

asesu ffurfiannol. 

 

 Erbyn diwedd y gweithdy, bydd y rhai sy’n bresennol wedi gallu: 

 Gweld prif fanteision defnyddio dyfeisiau nad ydynt yn rhai digidol i dynnu’r dysgwyr i mewn i’r 

broses asesu ffurfiannol 

 Rhoi cynnig ar o leiaf ddau ddull ac addasu un ohonynt i’w ddefnyddio gyda dysgwyr 

 

 

Gweithdy 3 – Cwestiynu effeithiol ac adborth ffurfiannol 

Nod: Cyflwyno’r rhai sy’n bresennol i gwestiynu ffurfiannol, wedi'i seilio ar Blooms Taxonomy, a rhoi 

adborth ffurfiannol i ddysgwyr 

 

Erbyn diwedd y gweithdy, bydd y rhai sy’n bresennol wedi gallu: 

 Canfod cwestiynau effeithiol i’w defnyddio gyda dysgwyr 

 Gweld manteision defnyddio adborth ffurfiannol ar y broses ddysgu 

 Cael canllaw i gwestiynu ac adborth ffurfiannol 

 

 


